
INFORMAZIOA - SUKALDARITZA, GARBIKETA ETA IKT ZERRENDAK IREKITZEA 

 

1. AURKEZTU BEHARREKO DOKUMENTAZIOA. 

- NAN, Europar Batasuneko herritarraren erregistro-ziurtagiria edo lan egiteko baimena duen 

bizileku-baimena, indarrean dagoena. 

- Oinarrizko titulazioa: 

• Garbitzailearen kategoriarako: garbiketara sartzeko eska daitekeen oinarrizko 

titulazioa eskola-ziurtagiria edo baliokidea izango da, edo eskola-graduatua edo 
baliokidea, edo DBHko graduatua edo baliokidea, edo titulazio handiagoa. 
 

• Sukaldaritza kategoriarako: sukaldean sartzeko oinarrizko titulazioa Sukaldaritza eta 
Gastronomiako teknikariaren lanbide-heziketako erdi-mailako titulazioa izango da. 
Titulazio horren baliokidea izango da gutxienez 3 urteko esperientzia egiaztatzea 

sukaldari gisa Hezkuntza Sailean. 

 

• Sare eta Sistema Informatikoen Kudeaketa kategoriarako: kategoria horretan sartzeko 
eskatzen den oinarrizko titulazioak titulazio hauetakoren bat eskatzen du: 

▪ Sareko Informatika Sistemen Administrazioko goi-mailako teknikaria 
▪ Telekomunikazio- eta informatika-sistemetako goi-mailako teknikaria 
▪ Plataforma Anitzeko Aplikazioak Garatzeko goi-mailako teknikaria* 
▪ Web Aplikazioen Garapeneko goi-mailako teknikaria* 

 

* Plataforma anitzeko aplikazioak garatzeko goi-mailako teknikariaren eta web-

aplikazioak garatzeko goi-mailako teknikariaren titulazioen kasuan, Haur Hezkuntzako, 

Lehen Hezkuntzako eta Bigarren Hezkuntzako ikastetxeetan lan egiteko baino ez dute 

balioko. 

 

2. ESKOLA-ZIURTAGIRIA EDO BALIOKIDEA, EDO ESKOLA-GRADUATUA EDO 

BALIOKIDEA, EDO DBHko GRADUATUA EDO BALIOKIDEA, EDO TITULAZIO 

HANDIAGOA: 

Kasu posibleak: 

1.- Eskola-ziurtagiria edo baliokidea, eskola-graduatua edo baliokidea, edo DBHko graduatua 

edo baliokidea duenak, edo Espainiako Estatuan egindako ikasketen titulazio handiagoa 

duenak ziurtagiri hori duela egiaztatzen duen dokumentazioa aurkeztuko du. 

2.- Eskola-ziurtagiria edo baliokidea ez duenak, bere garaian eskatu ez zuelako edo galdu 

duelako, baina hura lortzeko baldintzak betetzen dituelako (8 urtez eskolatzea, dena gaindituta 

izan gabe ere), eskola-liburuko orriaren kopia aurkeztu beharko du, ziurtagiri hori lortzeko 

baldintzak betetzen dituela jasotzen duena. 

3.- Eskolatze-libururik ez badu edo liburu horrek titulua lortzeko baldintzak betetzen dituela 

dioen oharrik ez badu: 

- Ikasketak EAEko ikastetxe batean egin baditu: ikasketak amaitu dituen EAEko zentroan 

eskatu beharko du eskola-ziurtagiria lortzeko eskatzen diren baldintzak betetzen dituela 

egiaztatzen duen ziurtagiria. Ikastetxe hori jada existitzen ez bada, bere probintziako 

Hezkuntza Ordezkaritzako Tituluen Unitatera jo beharko du, eta han emango diote 

aipatutako ziurtagiria, edo adieraziko diote zein ikastetxetara jo behar duen ziurtagiri hori 

eskatzeko. 

Horretarako, Hezigunean agertuko den eskabide-inprimakia bete beharko dute, 

garbiketako, sukaldeko eta IKTetako zerrendak irekitzeko atalean. 

- Ikasketak EAEkoa ez den Espainiako estatuko zentroren batean egin baditu, eskola-

ziurtagiria lortzeko eskatzen diren baldintzak betetzen dituela egiaztatzen duen 

ziurtagiria eskatu beharko du zentro horretan edo dagokion Hezkuntza Administrazioan. 

4.- Sukaldaritzako kategoriaren kasuan, Sukaldaritzako eta Gastronomiako teknikariaren 

lanbide-heziketako erdi-mailako titulua izatearekin parekatuko da Hezkuntza Sailean 3 urteko 

esperientzia izatea sukaldaritzan. Esperientzia hori baduela adierazten duen laukitxoa markatu 

beharko da, eta, kasu horretan, Administrazioak ofizioz aztertuko du baldintza hori. 

5.- Atzerriko titulu bat aurkezten badute, DBHko graduatuaren homologazioa eskatu behar dute 

ondorio guztietarako, eta hori https://www.euskadi.eus/eusko-jaurlaritza/hezkuntza-saila/  

orrian jasotako jarraibideen arabera eskatu behar da (Atala: Lan-arloak→ Irakaskuntzak eta 

ikastetxeak→ Tituluak, homologazioak, sarrera-probak, batxilergoko sariak→ Unibertsitateaz 

kanpoko atzerriko tituluak edo ikasketak homologatu eta baliozkotzea).  

Ohar garrantzitsua: inprimakia betetzeko unean dokumentazioa aurkezten ez badute, 

beharrezkoa da inprimakian titulazioa dutela alegatzea, X bat markatuz. Kasu horretan, pertsona 

horiek baztertutzat agertuko dira behin-behineko ebazpenean, eta ebazpen horren aurkako 

erreklamazio-epean zuzendu ahal izango dute. Garrantzitsua da dagokion laukitxoa markatzea, 

ondoren dokumentazioa zuzendu ahal izateko. 

 

3. EUSKARAREN HIZKUNTZA-ESKAKIZUNA 

1.- Euskararen hizkuntza-eskakizuna egiaztatzeko, kontsulta egingo zaio Euskara Tituluen eta 

Ziurtagirien Erregistro Bateratuari (ETZEB). 

- Sukalde- eta garbiketa-kategorietan, gutxienez B1 hizkuntza-eskakizuna izan beharko da.  

- Informatika Sare eta Sistemen Kudeaketa kategorian, gutxienez B2 hizkuntza-eskakizuna eduki 

beharko da.  

2.- Erregistro horretan jasota ez dauden euskararen jakite-mailaren ziurtagiriak edo tituluak 

dituztenek euskararen jakite-mailaren ziurtagiria aurkeztu beharko dute. 

Ohar garrantzitsua: inprimakia betetzeko unean dokumentazioa aurkezten ez badute, 

inprimakian alegatu behar da ziurtagiria badutela, X bat markatuz. Kasu horretan, pertsona 

horiek baztertutzat agertuko dira behin-behineko ebazpenean, eta ebazpen horren aurkako 

erreklamazio-epean zuzendu ahal izango dute. Garrantzitsua da dagokion laukitxoa markatzea, 

ondoren dokumentazioa zuzendu ahal izateko. 

 

4. LURRALDEAK 

Lurraldeak bakarrik adieraz daitezke, baina ez lanaldi mota (osoa/partziala). 

Deialdiaren ebazpenak honako hau dio berariaz: 

https://www.euskadi.eus/eusko-jaurlaritza/hezkuntza-saila/
http://www.euskadi.eus/gobierno-vasco/departamento-educacion/

4.4. Nahi adina lurralde markatuko dira, eta horientzako guztietarako prest egotea 

konprometituko da; izan ere, aukeratutako lurraldeen edozein eskaintzari justifikaziorik gabe 

uko egiteak zerrenda guztietan eta lurralde guztietan berehalako baja ematea ekarriko du. 

4.5. Deialdi honen bidez zerrendetan sartzeak berekin dakar hautatutako lurraldeetan 

eskaintza guztiak onartzeko konpromisoa, bai lanaldi osokoak bai lanaldi partzialekoak (egoera 

hori mantenduko da 2026/27 ikasturteari dagokion birbaremaziora arte, non lehen aldiz parte 

hartuko baitute zerbitzuak eman dituzten hautagai berriek). 

Horrek esan nahi du eskaintzen zaion edozein lanaldi-mota onartu behar duela. Lurralde eta 

lanaldi mota baterako deitzen badizute eta behar bezala egiaztatutako arrazoi justifikaturik 

gabe uko egiten badiozu, sukalde, garbiketa edo IKT zerrenda guztietatik kanpo utziko 

zaituzte. 

Adibidez: Arabako eta Bizkaiko sukaldaritzan izena emanda nago. Bizkaiko sukalde-plaza bat 

lanaldi murriztuan betetzeko deitzen badidate eta ezetz esaten badut, eta justifikatutako 

ukorik ez badaukat, Bizkaiko eta Arabako sukaldaritza-zerrendetatik ezabatzen naute. 

2025/26 ikasturtean zerbitzuak eman direnean, 2026/27 ikasturteko birbaremazio-prozesuan 

nahi diren lanaldi-mota eta eremuak aukeratu ahal izango dira (2026ko apiril/maiatzean, 

2026ko irailaren 1etik aurrera). 

 

5. HEZKUNTZA SAILEAN 3 URTEKO ESPERIENTZIA BADUT SUKALDARI GISA, 

AURKEZTU BEHAR AL DUT NIRE LAN-BIZITZA? 

Ez, kasu horretan Administrazioak ofizioz aztertuko du esperientzia hori. 

 

6. KONPULTSA. 

Dokumentazio konpultsatua behar bat betetzeko deitzen diotenean eta onartzen dutenean 

aurkeztuko dute. Une horretan, 5 eguneko epea izango du inprimakiarekin batera aurkeztutako 

dokumentazioaren kopia konpultsatua aurkezteko. Behin-behineko ebazpenean ezarriko da 

dokumentazio hori aurkezteko modua. 


